
_____  _____________ 2019 թվականի    N ________-Ա 

«ՀԱՅԱԷՐՈՆԱՎԻԳԱՑԻԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ ԵՎ ԳՈՒՅՔ ԱՄՐԱՑՆԵԼՈՒ ՄԱՍԻՆ
Հիմք ընդունելով «Բաժնետիրական ընկերությունների մասին» Հայաստանի Հանրապետության օրենքի 36-րդ հոդվածի 1-ին մասի բ) կետը և 68-րդ հոդվածի 7-րդ մասը, «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ մասը՝ Հայաստանի Հանրապետության կառավարությունը որոշում է. 
1. Թույլատրել Հայաստանի Հանրապետության տարածքային կառավարման և ենթակառուցվածքների նախարարության Քաղաքացիական ավիացիայի կոմիտեի ենթակայության «Հայաէրոնավիգացիա» փակ բաժնետիրական ընկերությանը (այսուհետ՝ Ընկերություն) սեփականության իրավունքով իրեն պատկանող սույն որոշման հավելված 1 և 2-ում  նշված գույքով վճարել Ընկերության կողմից տեղաբաշխված՝ պետությանը պատկանող համապատասխան թվով բաժնետոմսերի՝ Հայաստանի Հանրապետության օրենսդրությամբ սահմանված կարգով ձեռքբերման դիմաց:
2. Ընկերության կողմից ձեռքբերված բաժնետոմսերի մարման միջոցով՝ Հայաստանի Հանրապետության օրենսդրությամբ սահմանված կարգով համապատասխան չափով նվազեցնել Ընկերության կանոնադրական կապիտալը:
3. Հայաստանի Հանրապետության տարածքային կառավարման և ենթակառուցվածքների նախարարության քաղաքացիական ավիացիայի կոմիտեի նախագահին՝ երկամսյա ժամկետում Հայաստանի Հանրապետության օրենսդրությամբ սահմանված կարգով ապահովել Ընկերության կանոնադրական կապիտալի համապատասխան չափով փոփոխության պետական գրանցումը` առաջացող ծախսերն իրականացնելով Ընկերության միջոցների հաշվին:
4. Հայաստանի Հանրապետության կողմից ձեռք բերված՝ Հավելված 1-ում նշված գույքն ամրացնել  Հայաստանի  Հանրապետության բարձր տեխնոլոգիական արդյունաբերության նախարարությանը, իսկ Հավելված  2-ում նշված գույքն ամրացնել Հայաստանի Հանրապետության  տարածքային կառավարման և ենթակառուցվածքների նախարարության պետական գույքի կառավարման կոմիտեին: 
5. Սույն որոշման 1-ին կետի համաձայն՝ գույքի ամրացման ժամանակ հաշվարկվող ավելացված արժեքի հարկը և շահութահարկը վճարել «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքի 9-րդ հոդվածի 3-րդ մասի բ) կետով սահմանված կարգով:
6. Հայաստանի Հանրապետության բարձր տեխնոլոգիական արդյունաբերության նախարարին, Հայաստանի Հանրապետության  տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին և Հայաստանի Հանրապետության տարածքային կառավարման և ենթակառուցվածքների նախարարության քաղաքացիական ավիացիայի կոմիտեի նախագահին՝ եռամսյա ժամկետում ՀՀ օրենսդրությամբ սահմանված կարգով ապահովել սույն որոշման Հավելվածներում նշված անշարժ գույքերի հանձնման-ընդունման աշխատանքների իրականացումը:
7.  Սահմանել, որ սույն որոշման 4-րդ և 6-րդ կետերում նշված գործարքներից բխող գույքային իրավունքների պետական գրանցման հետ կապված ծախսերը կիրականացվեն Հայաստանի Հանրապետության բարձր տեխնոլոգիական արդյունաբերության նախարարության և Հայաստանի Հանրապետության  տարածքային կառավարման և ենթակառուցվածքների նախարարության պետական գույքի կառավարման կոմիտեի միջոցների հաշվին:





            Հավելված N 1
Հայաստանի Հանրապետության կառավարության
 _____  _____________ 2019 թվականի    N ________  որոշման
	
 
ՑԱՆԿ

	Հայաստանի Հանրապետությանը պատկանող ընկերության կողմից տեղաբաշխված բաժնետոմսերի ձեռքբերման դիմաց վճարվող՝ «Հայաէրոնավիգացիա»  ՓԲԸ-ին սեփականության իրավունքով պատկանող  անշարժ գույքի  
առ 01.04.2019թ.


	Հ/Հ
	Անշարժ գույքի  գտնվելու վայր
	Անշարժ գույքի վկայականի համար
	Անշարժ գույքի անվանում
	Անշարժ գույքի տեսակ
	Շենք-շինությունների ընդհանուր մակերեսը (ք/մ)
	Հարկայնությունը
	Հողամասի չափ (հա)
	Անշարժ գույքի սկզբնական արժեք
	Անշարժ գույքի կուտակված մաշվածություն
	 Անշարժ գույքի հաշվեկշռային արժեք(մնացորդային արժեք)

	1
	2
	3
	4
	5
	6
	7
	8
	9
	10
	11

	1
	Արագածոտնի մարզ ք.Թալին
	1611716
	ԱԱՌԿ «Թալին» վարչական շենք 
	հողամաս
	
	
	0.7833
	68,051,980
	
	68,051,980

	
	
	
	ԱԱՌԿ «Թալին» վարչական շենք 
	շենք
	125.5
	1
	
	7,098,834
	1,246,072
	5,852,762

	2
	Սյունիքի մարզ ք.Սիսիան 
	1959361
	Ռադիոկայան
	հողամաս
	
	
	0.3820
	2,016,960
	
	2,016,960

	
	
	
	Ռադիոկայան
	շենք
	67.68
	1
	
	3,184,930
	938,417
	2,246,513

	3
	Արմավիրի մարզ գ.Ոսկեհատ
	1388773
	Կառավարման կայան («ՀԱՌՓ 85») 
	հողամաս
	
	
	0.6464
	26,456,142
	
	26,456,142

	
	
	
	Կառավարման կայան («ՀԱՌՓ 85») 
	շենք
	213.1
	1
	
	17,835,583
	10,081,288
	7,754,295

	      Ընդամենը
	112.378.652




            Հավելված N 2
Հայաստանի Հանրապետության կառավարության
 _____  _____________ 2019 թվականի    N ________  որոշման
	
 
ՑԱՆԿ

	Հայաստանի Հանրապետությանը պատկանող ընկերության կողմից տեղաբաշխված բաժնետոմսերի ձեռքբերման դիմաց վճարվող՝ «Հայաէրոնավիգացիա»  ՓԲԸ-ին սեփականության իրավունքով պատկանող  անշարժ գույքի  
առ 01.04.2019թ.


	Հ/Հ
	Անշարժ գույքի  գտնվելու վայր
	Անշարժ գույքի վկայականի համար
	Անշարժ գույքի անվանում
	Անշարժ գույքի տեսակ
	Շենք-շինությունների ընդհանուր մակերեսը (ք/մ)
	Հարկայնությունը
	Հողամասի չափ (հա)
	Անշարժ գույքի սկզբնական արժեք
	Անշարժ գույքի կուտակված մաշվածություն
	 Անշարժ գույքի հաշվեկշռային արժեք(մնացորդային արժեք)

	1
	2
	3
	4
	5
	6
	7
	8
	9
	10
	11

	1
	ք,Երևան Մալաթիա-Սեբաստիա համայնք
	0101717
	ՄԱՌՓ 265
	շենք
	32.7
	1
	 
	     1,004,197   
	          552,309   
	         451,888   

	2
	Արագածոտնի մարզ ք.Աշտարակ
	2723119
	ԱԱՌԿ «Աշտարակ» օբյեկտ
	հողամաս
	 
	 
	
0.13164
	   10,104,094   
	 
	      10,104,094   

	      Ընդամենը
	10.555.982




ՀԻՄՆԱՎՈՐՈՒՄ
«ՀԱՅԱԷՐՈՆԱՎԻԳԱՑԻԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ ԵՎ ԳՈՒՅՔ ԱՄՐԱՑՆԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 
1. Իրավական ակտի անհրաժեշտությունը
Սույն որոշման ընդուման անհրաժեշտությունը բխում է նրանից, որ Հայաստանի Հանրապետության տարածքային կառավարման և ենթակառուցվածքների նախարարությունը առաջարկել է «Հայաէրոնավիգացիա» փակ բաժնետիրական ընկերությանը (այսուհետ՝ Ընկերություն) սեփականության իրավունքով պատկանող 2 (երկու) անվանում անշարժ գույքը վճարել Հայաստանի Հանրապետությանը պատկանող՝ Ընկերության կողմից տեղաբաշխված բաժնետոմսերի ձեռքբերման դիմաց և դրանք ամրացնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին, իսկ ռազմաարդյունաբերական համալիրի հետագա զարգացումն ապահովելու նպատակով սեփականության իրավունքով պատկանող 3 (երեք) անվանում անշարժ գույքը` Հայաստանի Հանրապետության բարձր տեխնոլոգիական արդյունաբերության նախարարությանը:
1.1 Ընթացիկ իրավիճակը և խնդիրները
Հայաստանի Հանրապետության տարածքային կառավարման և ենթակառուցվածքների նախարարության Քաղաքացիական ավիացիայի կոմիտեի ենթակայության «Հայաէրոնավիգացիա» փակ բաժնետիրական ընկերությանը սեփականության իրավունքով պատկանող 5 (հինգ) անվանում անշարժ գույքերը Ընկերության կողմից չեն օգտագործվում և չեն մասնակցում արտադրական գործընթացներին՝ առաջացնելով լրացուցիչ պահպանման ծախսեր:
2. Կարգավորման նպատակը և բնույթը
Սույն որոշման նպատակն է Ընկերությանը սեփականության իրավունքով պատկանող՝ չօգտագործվող 5 (հինգ) անվանում անշարժ գույքերը ամրացնել Հայաստանի Հանրապետության բարձր տեխնոլոգիական արդյունաբերության նախարարությանը և  Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին՝ դրա արդյունավետ կառավարումն իրականացնելու նպատակով:



3. Ակնկալվող արդյունքը

 Նախագծի ընդունմամբ ակնկալվում է Ընկերության ծախսերի նվազեցում, ինչպես նաև գույքերի արդյունավետ օգտագործում: 







































ՏԵՂԵԿԱՆՔ

«ՀԱՅԱԷՐՈՆԱՎԻԳԱՑԻԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ ԵՎ ԳՈՒՅՔ ԱՄՐԱՑՆԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

«Հայաէրոնավիգացիա» փակ բաժնետիրական ընկերության կանոնադրական կապիտալը նվազեցնելու և գույք ամրացնելու մասին Հայաստանի Հանրապետության կառավարության որոշման նախագծի ընդունումը այլ իրավական ակտերի ընդունման անհրաժեշտություն չի առաջացնում:

ՏԵՂԵԿԱՆՔ

«ՀԱՅԱԷՐՈՆԱՎԻԳԱՑԻԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ ԵՎ ԳՈՒՅՔ ԱՄՐԱՑՆԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ


«Հայաէրոնավիգացիա» փակ բաժնետիրական ընկերության կանոնադրական կապիտալը նվազեցնելու և գույք ամրացնելու մասին Հայաստանի Հանրապետության կառավարության որոշման նախագծի ընդունումը ՀՀ պետական բյուջեում կամ տեղական ինքնակառավարման մարմինների բյուջեներում եկամուտների և ծախսերի ավելացում կամ նվազեցում չի նախատեսվում:

ՏԵՂԵԿԱՆՔ

«ՀԱՅԱԷՐՈՆԱՎԻԳԱՑԻԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ ԵՎ ԳՈՒՅՔ ԱՄՐԱՑՆԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ ԵՎ ԱՆՁԻՆՔ
Հայաստանի Հանրապետության տարածքային կառավարման և ենթակառուցվածքների նախարարության Քաղաքացիական ավիացիայի կոմիտե:

ԱՄՓՈՓԱԹԵՐԹ
Հայաստանի Հանրապետության կառավարության  <<Հայաէրոնավիգացիա>> փակ բաժնետիրական ընկերության
 կանոնադրական կապիտալը նվազեցնելու և գույք ամրացնելու մասին>>   որոշման նախագծի
վերաբերյալ  շահագրգիռ մարմիններից ստացված առաջարկությունների վերաբերյալ
	Առաջարկության հեղինակը¸
Գրության ստացման ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխու-թյունները

	ՀՀ ֆինանսների նախարարություն
 
	Նախագծի 5-րդ կետում «ավելացված արժեքի հարկը» բառերից հետո առաջարկում ենք լրացնել «շահութահարկը» բառը՝ հաշվի առնելով այն հանգամանքը, որ նախագծով սահմանված գործարքի իրականացման արդյունքում կարող է առաջանալ նաև շահութահարկի գծով պարտավորություն, որի փոխահատուցումը նույնպես իրականացվում է «Հայաստանի Հանրապետության 2019 թվականի պետական բյուջեի մասին» ՀՀ օրենքի 9-րդ հոդվածի 3-րդ կետի բ) ենթակետով սահմանված կարգով:
Միաժամանակ, հայտնում ենք, որ ՀՀ հարկային օրենսգրքի 135-րդ հոդվածի 1-ին մասի համաձայն՝ ռեզիդենտ շահութահարկ վճարողը պարտավոր է ընթացիկ հարկային տարվա յուրաքանչյուր եռամսյակի համար՝ մինչև տվյալ եռամսյակի վերջին ամսվա 20-ը ներառյալ, կատարել շահութահարկի կանխավճարներ՝ նախորդ հարկային տարվա շահութահարկի գումարի 20 տոկոսի չափով կամ եթե տվյալ հարկ վճարողը նույն հոդվածի 4-րդ մասով սահմանված կարգով ընտրել է շահութահարկի կանխավճարների կատարման այլընտրանքային եղանակը, կատարել շահութահարկի կանխավճարներ ընթացիկ հարկային տարվա յուրաքանչյուր եռամսյակի համար նախորդ եռամսյակի ընթացքում ապրանքների մատակարարումից, աշխատանքների կատարումից և (կամ) ծառայությունների մատուցումից ստացվող եկամուտների երկու տոկոսի չափով:
Հետևաբար, նախագծով սահմանված գործարքների իրականացման արդյունքում  «Հայաէրոնավիգացիա» ՓԲԸ-ի մոտ կարող է առաջանալ նաև շահութահարկի կանխավճարներ կատարելու պարտավորություն:

	Ընդունվել է  
	Կատարվել է համապատասխան փոփոխություն

	ՀՀ տնտեսական զարգացման և ներդրումների նախարարության պետական գույքի կառավարման կոմիտե
	««Հայաէրոնավիգացիա» փակ բաժնետիրական ընկերության կանոնադրական կապիտալը նվազեցնելու և գույք ամրացնելու մասին» ՀՀ կառավարության որոշման նախագծի 5-րդ կետում «ավելացված արժեքի» բառերից հետո ավելացնել «և շահութահարկի գծով» բառերը:

	Ընդունվել է 
	Կատարվել է համապատասխան փոփոխություն

	ՀՀ արդարադատության նախարարություն
 
	1. ««Հայաէրոնավիգացիա» փակ բաժնետիրական ընկերության կանոնադրական կապիտալը նվազեցնելու և գույք ամրացնելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ) 3-րդ և 6-րդ կետերում ժամկետներ սահմանել, հաշվի առնելով այն հանգամանքը, որ ընկերության կանոնադրական կապիտալի նվազեցումը գրանցվում է համապատասխան որոշման ընդունումից առնվազն 60 օր հետո, և ձեռք բերված ու մարված բաժնետոմսերի դիմաց բաժնետերերին վճարումները կատարվում են պետական ռեգիստրում կանոնադրական կապիտալի նվազեցմամբ պայմանավորված կանոնադրության փոփոխությունը գրանցելուց հետո:
2. Նախագծի 4-րդ, 6-րդ և 7-րդ կետերում նշված նախարարությունների անվանումներն անհրաժեշտ է համապատասխանեցնել «Կառավարության կառուցվածքի և գործունեության մասին» օրենքի 2-րդ հոդվածին:

	Ընդունվել է 
	Կատարվել է համապատասխան փոփոխություն:
Որոշման նախագծի 6-րդ կետում  
<<երկամսյա>> բառը փոխարինվել է <<եռամսյա>> բառով 





Հայաստանի Հանրապետություն, Երևան 0010, Վազգեն  Սարգսյան 3/3, հեռ.՝ (37410) 590001, էլ. փոստ՝ minister@mtcit.am

